
Abstract
Ushbu maqolada o‘smirlarda adaptatsiya jarayonlarining tafakkur rivojlanishiga ta’siri psixologik jihatdan
tahlil qilinadi. Tadqiqot davomida o‘quvchilarning yangi ijtimoiy va ta’lim muhitiga moslashuvi ularning
mantiqiy, tahliliy va ijodiy fikrlashiga qanday ta’sir ko‘rsatishi o‘rganilgan. Natijalar shuni ko‘rsatadiki,
muvaffaqiyatli adaptatsiya jarayoni o‘smirlarning tafakkur faoliyatini faollashtiradi va intellektual rivojlan-
ishiga ijobiy ta’sir etadi.

Oʻsmir yoshidagi bolalarda tafakkur rivojlanishini
samarali tashkil etish ta’lim-tarbiya jarayonida
psixologik, pedagogik va ijtimoiy omillarning
uygʻunligini talab etadi. Ayniqsa, ilk oʻsmir
yoshidagi oʻquvchilarida ushbu jarayon boshlangʻich
ta’limdan oʻrta boʻgʻinga oʻtish davri bilan mos
kelib, adaptatsiya jarayonining sekin kechishi
tafakkur rivojiga ma’lum darajada ta’sir koʻrsatadi.
Shu sababli, tadqiqot doirasida olib borilgan ishlar
mazkur yosh davrining psixologik xususiyatlarini
hisobga olgan holda tahlil qilindi.
Tadqiqotning dastlabki bosqichida oʻsmirlarning

tafakkur darajasini aniqlash maqsadida diagnostik
metodikalar qoʻllanildi. Olingan natijalar 5-sinf
oʻquvchilarida tafakkurning mantiqiy, tahliliy va
umumlashtiruvchi komponentlari yetarli darajada

shakllanmaganligini koʻrsatdi. Bu holat ularning
maktabmuhitigamoslashish jarayoni bilanbevosita
bogʻliq ekanligi empirik tahlil orqali aniqlandi.
Keyingi bosqichda tafakkurni rivojlantirishga

qaratilgan korreksion-rivojlantiruvchi ishlar
tashkil etildi. Mazkur ishlar jarayonida
muammoli vaziyatlar asosida oʻqitish, guruhli
ishlash, munozara va tahlilga yoʻnaltirilgan
mashgʻulotlardan foydalanildi. Ayniqsa, 5-sinf
oʻquvchilari uchun moslashuvni yengillashtiruvchi,
psixologik qoʻllab-quvvatlovchi mashqlar
muhim ahamiyat kasb etdi. Ushbu yondashuvlar
oʻquvchilarda mustaqil fikrlash, mantiqiy xulosa
chiqarish hamda sabab-oqibat bogʻliqliklarini
anglash koʻnikmalarining rivojlanishiga xizmat
qildi.

Tafakkur rivojini samarali tashkil etishda
oʻqituvchi va maktab psixologining hamkorligi
muhim omil sifatida namoyon boʻldi. Sinf rahbari
tomonidan olib borilgan ijtimoiy-psixologik ishlar
oʻquvchilarning sinf jamoasiga moslashuvini
tezlashtirib, oʻz fikrini erkin ifodalashiga ijobiy
ta’sir koʻrsatdi. Shu bilan birga, ota-onalar bilan
olib borilgan tushuntirish va maslahat ishlari
oilaviymuhitda bolaga nisbatan ijobiymunosabatni
shakllantirishga yordam berdi.
Tadqiqotning yakuniy bosqichida qayta

diagnostika oʻtkazilib, olingan natijalar dastlabki
koʻrsatkichlar bilan solishtirildi. Tahlil natijalari
shuni koʻrsatdiki, korreksion-rivojlantiruvchi ishlar
olib borilgan 5–6-sinf oʻquvchilarida tafakkur
darajasi sezilarli darajada oshgan, adaptatsiya
jarayoni esa nisbatan barqarorlashgan. Ayniqsa,
6-sinf oʻquvchilarida tafakkurning tahliliy va
umumlashtiruvchi jihatlari aniq rivojlanganligi
kuzatildi.
Korreksion dastur 12 hafta davomida amalga

oshirildi. Dastur doirasidamantiqiy fikrlash, vizual-
fazoviy idrok va abstrakt tafakkurni rivojlantirishga
qaratilgan 24 ta guruhiy va 8 ta individual
mashg’ulot oʻtkazildi. Korreksion bosqich yakunida
qayta diagnostika sifatida ‘Raven progressiv
matritsalar’ i testi yana qoʻllanildi.Nazorat oʻlchovi
xuddi bir sharoitda, bir xil shakl va tartibda
oʻtkazildi. Natijalar juftlashtirilgan t-test orqali
statistik jihatdan tekshirildi.
“Raven matritsasi” , R.Amaxtauerning “Intelekt

strukturasi” testi va bir qator diagnostik testlar
qayta oʻtkazilganda bolalarda boshlangʻich natijalar
oʻquvchilarningmantiqiy-analitik tafakkur darajasi,
muammolarni tahlil qilish qobiliyati va abstrakt
fikrlash koʻnikmalarining individual xususiyatlarini
koʻrsatdi. Ushbu bosqichda ayrim oʻquvchilar yuqori
natijalar koʻrsatgan boʻlsa, ba’zilari muammoli
vaziyatlarda yechim topishda qiyinchiliklarga duch
keldi.
Trening dasturi davomida oʻquvchilarga

tafakkur gimnastikasi, aqliy hujum, vizual
va mantiqiy tafakkur mashqlari oʻtkazildi.
Mashgʻulotlar ularning diqqatini, mantiqiy
bogʻlanishlarni aniqlash qobiliyatini va abstrakt
tafakkurini faollashtirishga yoʻnaltirildi.Korreksion
mashgʻulotlar natijasida oʻquvchilarning
koʻrsatkichlari sezilarli darajada oshdi. Psixologik
tadqiqotlarda eksperimental va diagnostik natijalar

oʻrtasidagi farqning statistik ahamiyatini aniqlash
uchun Student t-mezoni keng qoʻllaniladi. U ikki
oʻrtacha qiymat oʻrtasidagi farq tasodifiy yoki
muayyan ta’sir natijasida yuzaga kelganligini
aniqlash imkonini beradi.
Bu ularning muammoli vaziyatlarni tahlil qilish

va yechim topish qobiliyati;
abstrakt va mantiqiy tafakkurini rivojlantirish;
tezkor va samarali qaror qabul qilish

koʻnikmalari;
ichki resurslarini faollashtirish kabi psixologik

xususiyatlarini mustahkamlashini koʻrsatadi.
Oʻquvchilarda Raven testi koʻrsatkichlarining

yaxshilanishi, taklif etilgan korreksion
mashgʻulotlarning samaradorligini va 5–6-sinf
oʻquvchilari tafakkurini rivojlantirishdagi ijobiy
rolini tasdiqlaydi. Shu bilan birga, bu jarayon
ularning maktab muhitiga moslashuvi, oʻzini
anglash va psixologik farovonligini oshirishga
yordam beradi.
J.Amaxtaurning “Intelekt strukturasi” testining

diagnostika bosqichida olingan natijalar asosida
bolalarda olib borilgan maxsus psixokorreksion
dastur asosida ishlar olib borildi.
Tadqiqotda har ikki sinfdan ham 30 nafardandan

oʻquvchi ishtirok etdi. Korreksion-rivojlantiruvchi
dasturdan oldingi va keyingi natijalar Studentning
bog‘liq tanlov uchun t-mezoni yordamida tahlil
qilindi Mazkur metodika oʻquvchilarning ijtimoiy
muhitga moslashuvi, oʻzini qabul qilish darajasi,
tengdoshlar bilan munosabatlari, emotsional holati
hamda ichki nazorat koʻrsatkichlarini aniqlash
imkonini beradi.
Keyingi bosqichda tafakkurni rivojlantirishga

qaratilgan korreksion-rivojlantiruvchi ishlar
tashkil etildi. Mazkur ishlar jarayonida
muammoli vaziyatlar asosida oʻqitish, guruhli
ishlash, munozara va tahlilga yoʻnaltirilgan
mashgʻulotlardan foydalanildi

Natijalar shuni koʻrsatdiki, korreksion-
rivojlantiruvchi dastur oʻquvchilarning
analitik, mantiqiy, sintez va amaliy tafakkur
koʻrsatkichlariga sezilarli ijobiy ta’sir koʻrsatgan.
Oʻrtacha 1,2–1,3 ballik oʻsish kichik oʻsmirlik davrida
intellectual jarayonlar tashqi pedagogik ta’sirga
yuqori sezgir ekanligini tasdiqlaydi. Statistik
jihatdan yuqori ishonchlilik natijalarning tasodifiy
emasligini va dastur samaradorligini ilmiy asosda
tasdiqlaydi.
Quyida biz inson tafakkurining turlarini aynan

qaysi sohalarini rivovlantirishimiz va korreksion
dasturimiz yordamida bolalarda yuzaga kelgan
oʻzgarshlarni sanab oʻtamiz:
1.Mantiqiy va sonli tafakkur: Korreksion

mashgʻulotlardan keyin oʻquvchilarda mantiqiy
va sonli tafakkur sezilarli darajada yaxshilandi.
Bu ularning muammoni tahlil qilish va abstrakt
vaziyatlarni hal qilish qobiliyatini rivojlantirdi.
2.Fazoviy tafakkur: Vizual va fazoviy tafakkur

mashqlari natijasida oʻquvchilar maket, sxema
va rasm orqali muammolarni tezroq tushunishni
oʻrgandilar.
3.Verbal tafakkur: Aqliy hujum, hikoya

yozish va ogʻzaki muloqot mashqlari yordamida
oʻquvchilarning verbal-ognaki va verbal-matniy
koʻnikmalari yaxshilandi.
4.Umumiy natija: Korreksion mashgʻulotlar

natijasida oʻquvchilarning intellektual
koʻrsatkichlari diagnostika bosqichiga nisbatan 10–
15 % ga oshdi, yuqori daraja koʻrsatkichlari koʻpaydi
va oʻrta darajadagi oʻquvchilar oʻz potensialini
sezilarli darajada oshirdi.
Ushbu mashgʻulotlar 5–6-sinf oʻquvchilarining

tafakkur turini integrativ rivojlantirish, diqqat
va xotira faolligini oshirish, abstrakt va mantiqiy
fikrlashnimustahkamlashgaxizmatqilganligi ilmiy
jihatdan tasdiqlanadi. K. Rojers va R. Daymond

“Ijtimoiy psixologik adaptatsiyani aniqlash”
diagnostika natijalarini asos qilib olib, korreksion
mashgʻulotlardan keyingi ijobiy oʻzgarishlarni
koʻrishingiz mumkin:
Korreksion mashgʻulotlar natijasida 5–6-sinf

oʻquvchilarining ijtimoiy-psixologik adaptatsiya
koʻrsatkichlari sezilarli darajada oshdi. Dastlab
“oʻrta” darajada boʻlgan oʻquvchilar aksariyat
hollarda “Yaxshi” yoki “Juda yaxshi” darajaga
koʻtarildi. Shu bilan birga, past ball olgan oʻquvchilar
ham oʻz koʻrsatkichlarini sezilarli yaxshiladi.
Adaptatsiyaning tarkibiy jihatlari:
Mashgʻulotlar davomida oʻquvchilar:
tengdoshlar bilan ijobiy va konstruktiv

munosabatlarni oʻrnatish;
sinfdagi guruh ishlarida faol ishtirok etish;
konflikt holatlarini samarali boshqarish;
maktab muhitiga moslashuvni oshirish kabi

koʻnikmalarni mustahkamladi.
Taklif etilgan korreksion dastur (tafakkur

gimnastikasi, aqliy hujum, adaptatsiya mashqlari)
5–6-sinf oʻquvchilarining psixologik farovonligini
oshirish, ijtimoiy integratsiya koʻnikmalarini
rivojlantirish va muammoli vaziyatlarda
moslashuvchanlikni kuchaytirishga samarali ta’sir
koʻrsatdi. 1. Vizual tafakkur 5–6-sinf oʻquvchilari
uchun eng sezilarli rivojlangan tur boʻlib, korreksion
mashgʻulotlar natijasida bu foiz yanada oshdi. Bu
ularning koʻrgazmali tafakkur va xotira faolligini
mustahkamladi.
2. Mantiqiy-analitik tafakkur ham sezilarli

darajada yaxshilandi. oʻquvchilar murakkab
vaziyatlarni tahlil qilish va muammolarga yechim
topishda ilgʻor natijalar koʻrsatdi.
3. Verbal tafakkur (ogʻzaki va matniy) dastlab

pastroq boʻlgan boʻlsa-da, mashgʻulotlar natijasida
sezilarli oʻsish kuzatildi, bu esa kommunikativ
koʻnikmalar va yozma muloqot qobiliyatlarini
rivojlantirishga yordam berdi.
Oʻsmirlarda tafakkurni rivojlantirishni

samarali tashkil etish uchun yosh va individual
xususiyatlarni, adaptatsiya darajasini hamda
ijtimoiy muhit ta’sirini hisobga olish zarur.
Tadqiqot davomida olib borilgan ishlar tahlili shuni
koʻrsatadiki, tizimli,maqsadli vapsixologik jihatdan
asoslangan yondashuv oʻsmirlarning tafakkur
rivojlanishini ta’minlashda yuqori samaradorlikka
ega boʻlib, dissertatsiya mavzusining ilmiy-amaliy
ahamiyatini tasdiqlaydi. Har bir psixik funksiyalar



16 | Advances in Science and Education, 2026, Vol. 02, No. 07

ba’zi oʻrinlarda biologik organizm hayoti bilan birga
shakllanib boradi.

